
GIDALIBURU PRAKTIKOA 
AURKEZTEA
Kultura- eta arte-ernatzea haurrari loturiko arlo desberdinak 

zeharkatzen dituen gisan egiten da: kultura, haurtzaroa, osasuna eta 

gizarte-arloa. Arlo desberdin horien arteko harmoniak proiektuak 

haur ttipiarentzat/ttipiarekin eta haren hurbilekoentzat/hurbilekoekin 

gauzatzeko bidea eskaintzen du.  

Ipar Euskal Herrian, Herriko Etxeek, Euskal Elkargoak eta kultura- eta 

arte-ernatzearen arloko partaide guziek proiektu horiek elkarrekin 

eraikitzeko kalitatezko garapen bat daramate elkarrekin.

Elkarturik, hunkituriko arloetako profesionalak laguntzen dituzte. 

Gidaliburu praktikoa haiei zuzendua zaie, has eta ausart daitezen!

KULTURA- ETA ARTE-
ERNATZEA DEFINITZEA
Sortzen garenetik eta bizi bide osoan zehar, arteak eta kultura gure 

eraikitzearen eta loratzearen bihotzean dira. Orduan, kultura- eta 

arte-ernatzeak haur ttipia laguntzen du bere garapen sozialean, 

afektiboan eta kognitiboan. 

Besteekiko topaketen eta partekatzeko proposatua zaizkion 

kultura-, arte- eta zirrara-esperientzien bitartez, haur ttipiak dabilen 

mundua itxuratzen du, egun batez, berak artatuko duena. Bizitzaren 

lehen urratsetatik laguntzen dituen ingurumen anitzetarako irekitze 

horiek dute bere xoratzeko gaitasuna hazten, bere “kultura-

osasuna” zainduz naturalki handitzeko.

« Kultura- eta arte-ernatzea kultura-
politika xede bat da, gure izateen 
sortzeari ekarririko arreta-politika ».
Sophie Marinopoulos
Psikologo eta psikoanalista,  
haurra eta familia gaietan aditua

ETXEKO GIROA
•	Gurasoak
•	Aitatxi-amatxiak
•	Familiako beste senideak

OSASUN-  
ETA GIZARTE-
MUNDUA
•	Osasuna eta gizartearen

arloko profesionalak

ARTEA ETA KULTURAREN 
MUNDUA
•	Artistak
•	Arte- eta kultura-guneetako eta

ekitaldietako profesionalak

INGURU NATURALA 
•	Natura-guneetako profesionalak

« Kultura gauzatzearen ideia hori 
azpimarratu behar da, kultura gure 
baitan organo berri bat, hats berri 
bat bezala bilakatzen dela ».

Antonin Artaud 
Antzerkiaren teorialari, antzezle, idazle, 
saiakeragile, marrazkilari eta olerkaria

KULTURA- ETA ARTE-
ERNATZEAREN 
EKOSISTEMA 
IDENTIFIKATZEA

HAURTZAROKO 
HARRERAREN MUNDUA
•	Familia-harrera arloko profesionalak
•	Talde-harrera arloko profesionalak
•	Bakarkako harrera arloko profesionalak
•	 Irakasleak

HAURTZAINDEGIA, HAURTZAIN ETXEA(K), ETAB. 



HASTAPENA
Nola sortu daiteke proiektu bat? 

Ideia, topaketa, profesionalen edo familien 

eskaera, egoera akta, erakunde publiko 

baten proposamena, ekitaldi berezia, 

aukera edota proiektu deialdi batetik.

ARGITZEA 
Menturazko proiektua argitu 
behar da.

Proiektu bat norekin, zergatik, 
norentzat, nola, non, zenbat?

Zer baliabide eta zer hertsadura 
agertzen dira? 

Zer behar dugu (heziketa, 
laguntza, xehetasunak)? 

2

PARTAIDEAK 
SENDOTZEA ETA 
MOBILIZATZEA 
Azkenik, proiektua gauzatzeko 
azken urratsa. 

Nork zer egiten duen  
eta nola elkarlanean  
aritu identifikatzea.

GAUZATZEA
Jo aitzina! 

Egokitzea eta, beharrez, 
norabidez aldatzea. Urraskako 
puntuak aurreikustea.

HAUR TTIPIAREN 
KULTURA- ETA ARTE-
ERNATZE PROIEKTU 
BAT ELKARREKIN 
ERAMATEA

AZTERKETA ETA 
BALIOZTATZEA 
Proiektua bururatzeko, azterketa eta 
balioztatzea elkarrekin apailatzeko garaia da. 

Hastapeneko helburuak berriz hartzea, 
gauzaturiko proiektu bat balioan ezartzeari 
buruz gogoetatzea, beharrak identifikatzea 
proiektu berri bat hasi baino lehen...

GIDALIBURU 
PRAKTIKOA

HAUR TTIPIAREN 
KULTURA- ETA 
ARTE- ERNATZEA 
(3 urte arte)

PROIEKTUAREN 
PARTAIDEAK 
IDENTIFIKATZEA
Proiektua itxura hartzen hasten da, menturazko 
partaideak identifikatzea komeni da:

•	kultura arlokoak (festibala, ikusgarri aretoa, 
erakustokia, galeria, zinema gela, hiriko edo
elkargoko zerbitzu bat...)

•	arte arlokoak (taula zuzendaria, koreografoa,
zizelkaria, argazkilaria, antzezle bat...)

•	 lehen haurtzaroko arlokoak (lehen haurtzaroa, 
artak, osasuna, soziala, hezkuntza, medikuntza 
eta gizarte arloko profesionalak) 

•	finantza arlokoak (lurraldeko elkargoa, estatua,
erakunde pribatu bat...)

PROIEKTUA ELKARREKIN 
ERAIKITZEA
Proiektua elkarrekin eraikitzea urrats nagusi bat da. 
Biltzeko eta galdera egoki guziak egiteko garaia da!

Zer helburu, igurikaturiko zer emaitzetarako?  
Zer ibilbide? Zer aurrekontu? Zer komunikazio mota 
proiektuaren inguruan? Zer zaintza mota?  
Behatzeko eta aztertzeko zer metodo eta tresna?  

ZURE PROIEKTUA 
GAUZATZEKO 
LAGUNTZARIK 
BEHAR?

communaute-paysbasque.fr

Gurekin 
harremanetan jarri!

